
സ്കൂൾ ഉച്ചഭക്ഷണ പദ്ധതിയിലെ കുടിശ്ശിക

ചോദ്യം ഉത്തരം

ശ്രീ. പി. കെ. ബഷീർ
ശ്രീ വി ശിവന്‍കുട്ടി

(പൊതുവിദ്യാഭ്യാസ-തൊഴിൽ വകുപ്പ് മന്ത്രി)

(എ)

ഉച്ചഭക്ഷണ പദ്ധതിയില്‍ എത്ര തുകയാണ് ഓരോ
കുട്ടിക്കായി സ്കൂളുകള്‍ക്ക് അനുവദിക്കുന്നതെന്ന്
അറിയിക്കുമോ;

(എ) ഉച്ചഭക്ഷണ പദ്ധതിയില്‍ ഓരോ കുട്ടിക്കായി
മെറ്റീരിയല്‍ കോസ്റ്റ് ഇനത്തില്‍ സ്കൂളുകള്‍ക്ക് പ്രൈമറി
വിഭാഗത്തിന്‌ 6 (ആറു) രൂപയും അപ്പര്‍ പ്രൈമറി
വിഭാഗത്തിന്‌ 8 രൂപ 17 പൈസയും നിരക്കില്‍
നവംബര്‍ മാസം വരെ തുക അനുവദിച്ചിട്ടുണ്ട്‌.
01/12/2024 മുതല്‍ പ്രസ്തുത തുക പ്രൈമറി
വിഭാഗത്തിന്‌ 6 രൂപ 19 പൈസയും അപ്പര്‍ പ്രൈമറി
വിഭാഗത്തിന്‌ 9 രൂപ 29 പൈസയും ആയി
വര്‍ധിപ്പിച്ചിട്ടുണ്ട്‌.

(ബി)

പ്രസ്തുത തുക കുടിശ്ശിക വരുത്തിയിട്ടുണ്ടോ; എങ്കില്‍
എന്ന് മുതലെന്നും എത്ര തുകയാണ്
കുടിശികയായിട്ടുള്ളതെന്നും വിശദമാക്കുമോ;

(ബി) പ്രസ്തത തുക 2024 നവംബര്‍ മാസം വരെ വിതരണം
ചെയ്തിട്ടുണ്ട്‌ ഡിസംബര്‍ മാസത്തെ തുക ഉടന്‍
വിതരണം ചെയ്യന്നതാണ്‌. പുതുക്കിയ നിരക്കില്‍
ഡിസംബര്‍ മാസത്തെ തുക വിതരണം ചെയ്യുന്നതിന്‌
27.88 കോടി രൂപയാണ്‌ വേണ്ടി വരുമെന്ന്
കണക്കാക്കിയിട്ടുണ്ട്‌.

(സി)

സ്കൂൾ കുട്ടികൾക്ക് പോഷകാഹാരം ലഭ്യമാക്കാൻ
സപ്ലിമെന്ററി ന്യൂട്രീഷൻ പരിപാടി എന്ന പേരില്‍
പദ്ധതി നടപ്പിലാക്കിയിട്ടുണ്ടോ; വിശദമാക്കുമോ;

(സി) സ്കൂള്‍ കുട്ടികളിലെ പോഷകാഹാര ക്കുറവ്‌
പരിഹരിക്കുന്നതിലേക്കായി സപ്ലിമെന്ററി ന്യൂടിഷന്‍
പരിപാടി എന്ന പദ്ധതി സ്കൂളുകളില്‍ നടപ്പിലാക്കി
യിട്ടുണ്ട്‌. ടി പദ്ധതി പ്രകാരം ആഴ്ച്ചയില്‍ ഒരു ദിവസം
പുഴുങ്ങിയ മുട്ടയും രണ്ട്‌ തവണ പാലും (150 മില്ലി ലിറ്റര്‍
) കുട്ടികള്‍ക്ക്‌ നല്‍കി വരുന്നു . മുട്ട കഴിക്കാത്ത
കുട്ടികള്‍ക്ക്‌ നേന്ത്രപ്പഴം നല്‍കി വരുന്നു . മുട്ടക്ക്‌ 6
രൂപയും പാലിന്‌ 15 രൂപ 60 പൈസയും ആഴ്ച്ചയില്‍
അനുവദിച്ചു നല്‍കുന്നുണ്ട്‌. നിലവില്‍ 12024
വിദ്യാലയങ്ങളിലായി 2669459 വിദ്യാര്‍ത്ഥികളാണ്‌
പദ്ധതിയുടെ ഗുണഭോക്താക്കള്‍. 268 സ്പെഷ്യല്‍
വിദ്യാലയങ്ങളിലെ 21446 കുട്ടികള്‍ കൂടി ഇതില്‍
ഉള്‍പ്പെടുന്നു . ടി പദ്ധതിയുടെ പൂര്‍ണ ചിലവും
സംസ്ഥാന സര്‍ക്കാര്‍ ആണ്‌ വഹിക്കുന്നത്‌ .
ഏകദേശം 26 ലക്ഷം രൂപ പ്രതിമാസം സര്‍ക്കാരിന്‌
ഈ ഇനത്തില്‍ അധിക ബാധ്യത ഉണ്ടാകുന്നുണ്ട്.

1 of 2



(ഡി)

ഉച്ചഭക്ഷണ പദ്ധതിയിലെ കുടിശ്ശിക
കൊടുത്തുതീർക്കാൻ നടപടികൾ സ്വീകരിക്കുമോ;
വിശദമാക്കുമോ?

(ഡി) പിഎം പോഷണ്‍ പദ്ധതിയ്ക്കായി വാര്‍ഷിക

പദ്ധതിയില്‍ വകയിരുത്തുന്ന തുക നാല്‌
ഘട്ടങ്ങളിലായാണ്‌ കേന്ദ്ര സര്‍ക്കാര്‍ അനുവദിച്ച്‌
വരുന്നത്‌. പ്രസ്തുത തുക അനുവദിക്കുന്നതിലേക്കായി
സംസ്ഥാന തലത്തില്‍ നിന്നും ഓരോ തവണയും
പ്രൊപ്പോസല്‍ സമര്‍പ്പിക്കേണ്ടതായിട്ടുണ്ട്‌. ആദ്യഘട്ട
ഫണ്ട്‌ ലഭിക്കുന്നതിന്‌ 31/05/2024 ന് പ്രൊപോസല്‍
സമര്‍പ്പിച്ചുവെങ്കിലും കേന്ദ്ര റിലീസ്‌ ലഭിച്ചത്‌
30/08/2024 തീയതിയില്‍ ആണ്‌ പ്രസ്തുത തുക ഉടന്‍
തന്നെ വിനിയോഗിക്കുകയും രണ്ടാം ഘട്ട ഫണ്ട്‌
റിലീസിനായി 08/11/2024 നു പ്രൊപ്പോസല്‍

സമര്‍പ്പിക്കുകയും ചെയ്തുവെങ്കിലും സാങ്കേതിക

കാരണങ്ങള്‍ പരാമര്‍ശിച്ചു ഫണ്ട്‌ അനുവദിച്ചത്‌
16/01/2025 തീയതിയിലാണ്‌. കേന്ദ്ര ഫണ്ട്‌
വൈകിയതിനാല്‍ 16/01/2025 തീയതിയിലെ ജി ഓ.
(ആര്‍ ടി നമ്പര്‍ 462/2025/പൊവിവ പ്രകാരം
സംസ്ഥാന സര്‍ക്കാര്‍ കുടിശിക ആയി വിതരണം
ചെയ്യുവാനുണ്ടായിരുന്ന ഒക്ടോബര്‍, നവംബര്‍

മാസത്തെ മെറ്റീരിയല്‍ കോസ്റ്റ്‌ ഇനത്തിലെ കേന്ദ്ര
വിഹിതവും സെപ്തംബര്‍, ഒക്ടോബര്‍, നവംബര്‍

മാസങ്ങളിലെ മെറ്റീരിയല്‍ കോസ്റ്റ്‌ ഇനത്തിലെ

സംസ്ഥാന വിഹിതവും, കേന്ദ്ര വിഹിതവും

അനുവദിച്ചിരുന്നു. നിലവില്‍ നവംബര്‍ വരെയുള്ള
ഉച്ചഭക്ഷണ പദ്ധതിയിലെ മെറ്റീരിയല്‍ കോസ്റ്റിലെ
കേന്ദ്ര - സംസ്ഥാന വിഹിതം പൂര്‍ണ്ണമായും വിതരണം
ചെയ്തിട്ടുണ്ട്‌. മെറ്റീരിയല്‍ കോസ്റ്റിനത്തില്‍ കേന്ദ്ര
സര്‍ക്കാരില്‍ നിന്നും 16/01/2025 ല്‍ റിലീസ് ചെയ്ത
48 കോടി രൂപ പൊതു വിദ്യാഭ്യാസ ഡയറക്ടറുടെ
സിംഗിള്‍ നോഡല്‍ അക്കൗണ്ടിലേക്ക് ക്രെഡിറ്റ്‌
ചെയ്യുന്നതിനുള്ള നടപടികള്‍ സ്വീകരിച്ച് വരുന്നു.
ക്രെഡിറ്റ് ആകുന്ന മുറക്ക്‌ ഡിസംബര്‍ മാസത്തെ തുക
വിതരണം ചെയ്യുന്നതാണ്‌ .

സെക്ഷൻ ഓഫീസർ

